
Olingan ionitni Cu2+ ioni bo’yicha adsorbsion xossasi pH qiymatiga bog’liq 

holda o’rganilganda 242 mg/gr tashkil etdi. Adsorbsiya-desorbsiyani takroriy 

o'rganish shuni ko'rsatdiki, PAO/MAV suvli eritmalar va sanoat chiqindi 

suvlaridan og'ir metallarni tozalash uchun samarali va arzon adsorbent sifatida 

ishlatilishi mumkin. 

САНОАТ ЧИҚИНДИЛАРИНИНГ АТМОСФЕРАГА ТАЪСИРИ 

М.Ғ.Йулчиева, М.Ж.Абдувалиева TДТУ Термиз филиали ўқитувчилари. 

О.О.Бўриев TДТУ Термиз филиали талабаси. 

Табиий муҳитни муҳофазалаш, унинг имкониятларидан оқилона 

фойдаланиш ҳозирги замоннинг энг долзарб муаммоларидан бирига 

айланган. Фан-техника таракқиёти биз яшаб турган дунёни таниб бўлмас 

даражада ўзгартириб юборди. Экологик ҳалокат, айрим ҳудудларда қилинган 

тахминларга кўра, олдини олиб бўлмаслик даражасида хавф туғдирмоқда. 

Аммо унинг тарқалишини камайтириш, техноген ва ижтимоий-маданий 

оқибатлар шиддатини тўхтатиш зарур.  

Саноат корхоналари чиқиндилари табиатни ифлослантиради. Бу борада 

айниқса, металлургия, кимё ва биотехнология саноатларининг салбий 

таъсири каттадир[1]. Ҳозирги кунда саноат корхоналарининг зарарли 

чиқиндиларини маиший чиқиндиларга аралаштириб ташлаш, ортмоқда. 

Мамлакатимизнинг саноат ривожланган ҳудудларида жумладан, Самарқанд, 

Фарғона, Андижон, Қўқон, Ангрен, Олмалиқ, Чирчиқ, Навоий ва бошқа бир 

неча шаҳарларида ҳавонинг ифлосланиши даражаси меъёридан 1,5-2, айрим 

жойларда 3-6 марта ортиқ. Биргина Тошкент шаҳридаги 117 корхоналар 

йилига атмосферага 51 минг тоннадан ортиқ заҳарли модда чиқармоқда, бу 

эса шаҳар аҳолисининг ҳар бирига 23 килограммдан тўғри келади. Саноат 

ривожланган сари шаҳарларда ҳавонинг бузилиш даражаси аксарият ошади. 

Саноат корхоналари ҳавога юзлаб турдаги чиқиндиларни чиқаради. Дунё 

миқёсида йилига ҳавога СО2 - 250 млн т, ёқилғи кукуни - 100 млн т, 

углеводород - 88 млн т, NO - 53 млн т, NH3- 4 млн т, H2S- 3 млн т, қўрғошин 

бирикмалари - 1 млн т, фтор - 0,4 млн т чиқарилади. Саноати ривожланган 

Европа, Америка ва Осиё шаҳарларида бу каби чиқиндиларнинг узлуксиз 

чиқиб туриши натижасида улар устидаги ифлосланган ҳаво қатламининг 

калинлиги бир неча километрга етган. [2]  

Ҳавони энг  кўп ифлослантирувчи  газлардан бири СO нинг тахминан  

70% и кўмирнинг ёнишидан, 10% металлургия корхоналаридан, 4% нефтни 

қайта ишланишидан чиқади. Турли хил газлар натижаларда ҳосил бўлган 

кислотали ёмғирлар ўрмон ва дарахтзорларни касаллантириб уларнинг 

қуришига, тупроқ микроорганизмига салбий таъсир этиб, тупроқ 

структурасининг бузилишига, уни азот билан таъминлаб туришига ва 

ҳосилдорлигини камайтиришига сабаб бўлади. 

Дунё бўйича чиқинди сувларнинг 80% га яқинини саноат чиқинди 

сувлари ташкил қилади. Уларнинг таркибида ҳар хил зарарли моддалар 

бўлиб, кимё саноатининг ўзидан 100 дан ортиқ зарарли моддалар чиқади. 

Зарарли моддалар ичида энг хавфлилари маргумиш, кадмий ва сурмадир[3].  

Саноат корхоналаридан чиққан қаттиқ ҳолдаги чиқиндилар ҳам муҳитни 

ифлослантиради. Бу чиқиндилар ёмғир, қор, дарё, ариқ ва ер ости сувлари 

таъсирида эриган заҳарли моддалари билан атрофдаги тупроқларни, ичимлик 

сувларини ифлослантириш хавфини доимий туғдириб туради. Заҳарли 

кимёвий моддалар билан ташқи муҳитнинг ифлосланиши, ўз навбатида аҳоли 

соғлиғига ва барча жониворларга салбий таъсир кўрсатади, шунинг учун ҳам 

заҳарли кимёвий моддаларни халқ хўжалигида кўплаб ишлатишнинг зарарли 

оқибатларини олдини олиш керак. Шунингдек, атмосфера ҳавосини, сув ва 

тупроқни корхоналарнинг чиқиндилари, ҳамда оқава сувларидан асраш 

йўлларини ўйлаб топиш долзарб муаммолардан ҳисобланади [4]. 

